
अल्लाह तआला ने हज़रत फ़ाितमा ज़हरा स. को हमारे िलए आइिडयल क्यूं बनाया
?है

हज़रत फ़ाितमा ज़हरा स. की फ़ज़ीलत व मरतबे को बयान करना इन्सान के बस में नहीं है। अगर कोई उनके मरतबे को
देखना चाहता है तो उसे देखना चािहए िक ख़ुदा और उसके रसूल की नज़र में आपका मरतबा और स्थान क्या है। उन्हें
समझने के िलये इन्सान के पास दूरदर्िशता और बसीरत होनी चािहये। शायद हम जैसे इन्सान न समझ पाएं, हाँ उन्हें

जानने के िलये उन आयतों और हदीसों से मदद ली जा सकती है िजनमें उनकी श्रेष्ठता बयान की गई है।
क़ुरआने मजीद में भी बहुत सी आयतें हैं िजनमें आपका स्थान बयान हुआ है और हदीसें भी बहुत सी हैं िजनमें आपकी

श्रेष्ठता को बताया गया है। हालांिक इनके अलावा एक रास्ता भी है िजससे हम आपकी सीरत और कैरेक्टर को जान
सकते हैं और वह है उनकी िज़न्दगी का चिरत्र। इसिलये हम एक नज़र उनकी िज़न्दगी के कुछ महत्वपूर्ण पहलुओं पर

डालते हैं और देखते हैं िक उनका चिरत्र क्या था और क्योंिक ख़ुदा नें उनको हमारे िलये आईिडयल बनाया है
इसिलये हम उनसे कुछ सीख कर अपने जीवन में लागू करें।

1. शक्ल में, बात करने में और चिरत्र में आप रसूले ख़ुदा के जैसी थीं, उन्हें देखने वाले को रसूले ख़ुदा याद
आ जाते थे। (हालांिक याद रहे उन्हें िकसी नामहरम नें नहीं देखा बल्िक केवल महरम ही उन्हें देखते थे)।

2. ख़ुदा की इबादत और उसके साथ राज़ो नयाज़ से आपको बहुत ज़्यादा मोहब्बत थी। आप इतनी ज़्यादा इबादत करतीं
थीं िक आपके पैरों में सूजन आ जाती थी और नमाज़ों में अल्लाह के डर से बहुत रोया करती थीं।

3. सप्ताह के सारे िदनों में अलग अलग दुआ पढ़ा करती थीं। नमाज़ के बाद भी िवशेष दुआएं पढ़तीं थीं। आपकी
दुआएं हदीस और दुआ की िकताबों में आईं हैं।

4. एक िदन आप काम से बहुत ज़्यादा थक गईं तो रसूले ख़ुदा स. के पास गईं तािक घर के कामों में सहायता के िलये
एक दासी के िलये कहें। रसूले ख़ुदा स. नें दासी से भी अच्छी चीज़ उन्हें दी और वह थी एक तसबीह िजसे आप हमेशा
पढ़ा करती थीं जो बाद में तसबीहे फ़ाितमा के नाम से मशहूर हुई िजसका पढ़ना हर नमाज़ के बाद मुस्तहेब है। यह

तसबीह जनाबे िजबरईल ख़ुदा की तरफ़ से रसूलल्लाह के िलये लेकर आये थे।
5. शुरू शुरू में यह तसबीह एक धागे की शक्ल में थी लेिकन जनाबे हमज़ा की शहादत के बाद आप नें उनकी क़ब्र की

िमट्टी से एक तसबीह बनवाई। उसके बाद लोगों नें भी ऐसा ही िकया यानी जनाबे हमज़ा की िमट्टी से तसबीह बनाई। इस
काम का यह असर हुआ िक शहादत की महानता और शहीद की श्रेष्ठता भी लोगों को मालूम हुई।

6. जनाबे फ़ाितमा स. अपनी ज़बान से भी दूसरों के िलये हेजाब की ज़रूरत और महत्व को बयान करती थीं और अमल से
भी उसे कर के िदखाती थीं बल्िक पिवत्रता की सबसे बड़ी आईिडयल हैं। आप फ़रमाती थीं िक औरत का सबसे बड़ा गहना

यह है िक न कोई नामहरम (अजननबी) मर्द उसे देखे और न उसकी नज़र नामहरम मर्दों की तरफ़ जाए। एक िदन रसूले ख़ुदा
स. अपने एक सहाबी के साथ आपके घर आये जोिक देख नहीं सकते थे। जनाबे फ़ाितमा फ़ौरन परदे के पीछे चली गईं।
7. कभी कभी आप पूरी रात नमाज़ पढ़ती और इबादत करती थीं और दूसरों के िलये दुआएं िकया करती थीं। जब बच्चे

आपसे पूछते थे िक आप केवल दूसरों के िलये क्यों दुआ करती हैं तो आप जवाब देतीं: मेरे बच्चों! पहले पड़ोसी िफर
घर वाले।



8. रसूले ख़ुदा स. आपको बहुत ज़्यादा चाहते थे क्योंिक आपको ख़ुदा से बहुत मोहब्बत थी और दूसरी बात यह थी िक
आपको देख कर रसूले ख़ुदा स. को हज़रत ख़दीजा की याद आती थी।

9. आप अपने बाबा का बहुत आदर करती थीं, जब भी अल्लाह के रसूल आपके घर आते तो आप उनके एहतेराम के िलये खड़ी हो
जातीं और उन्हें उस जगह बैठातीं जो आपने उनके िलये रखी थी।

10. आपके पास जो भी होता था चाहे पैसे हों या दूसरी चीज़ें वह ग़रीबों और उन लोगों को िदया करती थीं िजनको
ज़रूरत होती थी। एक बार आपने रसूले ख़ुदा स. के पास बहुत सारा कपड़ा भेजा िजससे अल्लाह के रसूल नें बहुत से

बच्चों के िलये कपड़े बनवाये।
11. आपकी िज़न्दगी बड़ी सादा थी। दुिनया की किठनाइयों को बर्दाश्त करती थीं तािक आख़ेरत की नेमतों को

पाएं।
12. आप ज़्यादातर घर में पित की सेवा और बच्चों के पालन-पोषण में व्यस्त रहती थीं लेिकन जब दीन के िलये

ज़रूरत होती तो घर से बाहर िनकलतीं और दीन का िडफ़ेंस करती थीं, जैसे आपने ओहद की जंग में िशरकत की और आपका
काम ज़ख़्िमयों को मरहम पट्टी कराना था।

13. आप ग़ुलामों को आज़ाद करने पर बहुत ज़्यादा ज़ोर देती थीं और उसे ख़ुदा के िलये एक बहुत नेक काम समझती
थीं। हज़रत अली अ. नें एक बार आपके िलये एक हार ख़रीदा उसे आपने बेचकर उसके पैसों से एक ग़ुलाम ख़रीदा और उसे

आज़ाद कर िदया। रसूले ख़ुदा स. अपनी बेटी के इस काम से बहुत ख़ुश हुए और उन्होंने आपकी सराहना की।
14. आपके घर जो भी आता ख़ाली हाथ वापस नहीं जाता था। एक बार हज़रत अली अ., जनाबे ज़हरा और आपके बच्चों नें

तीन िदन तक रोज़ा रखा। जब अफ़्तार का समय होता तो कोई मांगने के िलये आ जाता और सारे लोग उसको अपना खाना दे
देते थे। ख़ुदा को उनका यह अमल इतना अच्छा लगा िक उसनें आपके िलये एक सूरा भेजा िजसका नाम सूरए इन्सान

(हलअता) है।
15. हज़रत अली अ. और जनाबे ज़हरा स. नें घर के कामों को बाँट िलया था। पानी, ईंधन, सौदा लाना और घर से बाहर के

काम हज़रत अली अ. के िज़म्मे थे और खाना बनाना, घर की सफ़ाई और घर के अन्दर के के दूसरे काम जनाबे ज़हरा के
िज़म्मे थे। हज़रत अली अ. घर के अन्दर के कामों में भी आपकी सहायता िकया करते थे।

16. आप अपने शौहर का बहुत ज़्यादा ख़्याल रखती थीं और उन पर पड़ने वाली मुसीबतों में उनका साथ देती थीं और
उनके दुख को कम करने की कोिशश करती थीं। हज़रत अली अ. फ़रमाते थे: जब मैं घर आता था और ज़हरा को देखता था तो

मेरे सारे दुख दूर हो जाते थे। हम दोनों कभी ऐसा काम नहीं करते थे िजससे एक दूसरे को दुख हो।
17. आप जनाबे हमज़ा के मज़ार पर उनकी िज़यारत के िलये जाया करती थीं िजसका मक़सद यह था िक ख़ुदा के िलये जान

देने और शहीद होने वालों का नाम हमेशा िज़न्दा रहे और लोग उन्हें भूल न जाएं।
18. जब आप के पित और मुसलमानों के इमाम हज़रत अली अ. का हक़ छीन िलया गया और दूसरे लोग उनकी जगह आकर बैठ गए
तो आप उनके हक़ के िलये घर से बाहर िनकलीं और अपने इमाम का िडफ़ेंस िकया और मुसलमानों को यह याद िदलाया िक

उनका असली इमाम कौन है और वह िकसके पीछे चल पड़े हैं।
19. शहादत से पहले आप नें जनाबे असमा से वसीयत की िक उनका जनाज़ा ताबूत में रख कर ले जाया जाए जबिक उस

ज़माने में ताबूत की रस्म नहीं थी इससे पता चलता है िक आपके अन्दर िकतनी पिवत्रता थी और आप को अपने परदे का
िकतना ख़्याल था।

20. आपने हज़रत अली अ. से वसीयत की थी िक आपको रात में ग़ुस्ल दें, रात में कफ़न पहनाएं और रात ही में दफ़्न



करें और िजन लोगों नें उन्हें दुख पहुँचाया था उनको जनाज़े में (अंितम संस्कार) न आने दें इस तरह आप नें
सारी दुिनया को बता िदया िक िकन लोगों नें उन पर ज़ुल्म िकया है और िकन लोगों से वह नाराज़ रही हैं।

 


